
Održana druga sjednica Upravnog odbora i

prva sjednica Nadzornog odbora Komore

Vratiti javna ovlaštenja komorama
 Komora već duži vremenski period ukazuje na 

neophodnost prenosa poslova koji proizlaze iz javnih 

ovlaštenja sa državnih organa na privredne komore, 

naročito onih koje po prirodi posla pripadaju komorama, 

a koje su komore uspješno obavljale u ranijem periodu. 

U protivnom se dovodi u pitanje funkcionisanje i rad 

privrednih komora u Federaciji Bosne i Hercegovine. 

 To je ocjena Upravnog odbora Privredne komore 

Kantona Sarajevo koji je, na sjednici održanoj 26. jula 

ove godine razmatrao Informaciju o obavljanju poslova 

javnih ovlaštenja. Zatraženo je da nadležni državni 

organi vrate privrednim komorama sva javna 

ovlaštenja koja su imala do 1993. godine, kao što su 

izdavanje licenci i usklađivanje redova vožnji, raspodjela 

CEMT i bilateralnih (jednokratnih) dozvola i drugo,  jer 

te poslove komore mogu obavljati mnogo uspješnije od 

državnih organa.

 Vraćanje starih i prenos novih javnih ovlaštenja sa 

državnih organa na privredne komore doprinijelo bi 

povećanju zadovoljstva privrednih društava zbog bržeg i efi kasnijeg dobivanja određenih dokumenata i saglasnosti, 

kao i fi nansijskom konsolidovanju komora, što je u uslovima dobrovoljnog članstva od velikog značaja za komorski 

sistem.

 Na prijedlog Nadzornog odbora Komore, koji je održao svoju prvu sjednicu u novom sazivu, Upravni odbor 

je razmatrao i jednoglasno usvojio Polugodišnji obračun Komore za 2006. godinu, uz konstataciju da je Komora u 

svom poslovanju iskazala visok stepen transparentnosti, racionalnosti i ekonomičnosti. 

Mubera Kadrić

 

 
Prioritetno bi se trebalo raditi na prenosu sljedećih nadležnosti:

 
Da se sa Ministarstva prometa i komunikacija BiH prenese na Vanjskojtrgovinsku/

Spoljnotrgovinsku komoru BiH nadležnost za izdavanje licenci i usklađivanje redova 

vožnji za međunarodni i međuentitetski linijski prevoz putnika,

Da se sa Ministarstva prometa i komunikacija Federacije BiH prenese na Privrednu/

Gospodarsku komoru Federacije BiH nadležnosti izdavanja licenci i usklađivanje redova 

vožnji za entitetski linijski prevoz putnika,

Da se sa Ministarstva prometa i komunikacija kantona-regije, prenesu ovlaštenja na 

kantonalne-regionalne privredne komore, kada se radi o licencama ili o usklađivanjima 

redova vožnje u kantonalnom-regionalnom prevozu putnika.

Da se raspodjela CEMT dozvola i jednokratnih dozvola, sa nadležnih ministarstava 

prometa i komunikacija prenese na privredne komore i time eliminiše komplikovan i 

neracionalan sistem raspodjele CEMT dozvola.

Da Vanjskotrgovinska/Spoljnotrgovinska komora BiH dio aktivnosti vezan za izdavanje 

licenci o stručnom osposobljavanju za obavljanje javnog cestovnog prevoza  prenese na 

Privrednu komoru Kantona Sarajevo, jer ona ispunjava sve stručne, materijalne i druge 

uslove da te poslove može uspješno obavljati.

U zavisnosti od prenesenih javnih ovlaštenja sa nadležnih državnih organa na privredne 

komore, a u cilju efi kasnijeg i racionalnijeg vršenja javnih ovlaštenja u interesu privrednih 

subjekata, neophodno je obezbijediti da se operativno tehnički poslovi prenesu na 

kantonalne-regionalne privredne komore, s obzirom da je privrednim društvima 

jednostavnije, dostupnije i jeftinije dobiti takvu uslugu od lokalne nadležne komore, 

nego da dolaze u sjedište Vanjskotrgovinske/Spoljnotrgovinske komore BiH i Privredne/

Gospodarske komore F BiH. 

•

•

•

•

•

•

Predsjednik UO Nazif Branković sa rukovodiocima Komore

AKTUELNOSTI

 Privredna komora Kantona 

Sarajevo donirala je Udruženju za 

sport i rekreaciju   invalida Općine Novi Grad dva 

korištena računara. Predsjednik Udruženja Ismet 

Bajrović i Taib  Delelić ispred Općine Novi Grad 

zahvalili su se Komori na donaciji s uvjerenjem da će 

im računari biti od velike koristi u daljem radu. 

 Kako je kazao predsjednik Komore Kemal 

Grebo, Privredna komora Kantona Sarajevo želi, 

podržavajući projekat informatizacije bh. društva, 

prije svega pomoći ljudima sa posebnim potrebama 

da usvajaju što više znanja iz ove oblasti, te pozvati 

članove Komore, kao i sve ostale fi rme, institucije, 

vladine i nevladine organizacije na poduzimanje 

sličnih akcija.

E.B.

Donacija 

Udruženje
za sport i 

rekreaciju 
invalida 
Općine 

Novi Grad

 U okviru višednevne posjete BiH,   Privrednu 
komoru Kantona Sarajevo posjetila je delegacije 
privrednika i novinara iz Turske. Delegeciju je 
predvodio počasni konzul BiH u Turskoj Kemal 
Baysak. Tom prilikom sa gostima iz Turske 
razgovarali su Kemal Grebo predsjednik Komore 
i mr. Esad Ibišević, direktor Centra za evropske 
integracije i poslove sa inozemstvom PKKS.
 Predsjednik Komore iznio je niz     pogodnosti 
koje bi trebale pomoći da se turski privrednici 
opredjeljuju za investiranje u našoj zemlji, a posebno 
u Kanton Sarajevo. Posebno je istaknuo pogodnosti 
zajedničke proizvodnje u našoj zemlji, kao i 

bescarinski izvoz roba i usluga na tržište Evropske 
unije. Također je potvrdio spremnost Komore da 
pomogne  svim privrednicima iz ove prijateljske 
zemlje za otpočinjanje poslovnih aktivnosti u našoj 
sredini.
 Učestvujuću u razgovoru Salih Akgul, 
vlasnik i direktor fi rme Salcano, koja se bavi 
proizvodnjom bicikla i motora, najavio je skoro 
pokretanje zajedničke proizvodnje kod nas, imajući 
u vidu da su se uvjeti za ulaganja u BiH posljednjih 
godina popravili.

Esad Ibišević

Turski privrednici

 posjetili Komoru

Najavljeno 
otvaranje 

novih 
pogona

Računari značajna podrška radu Udruženja

Delegaciju iz Turske predvodio Kemal Baysak, počasni konzul BiH 

aktuelnosti

 U okviru aktivnosti bosansko-malezijskog 

ekonomskog foruma, na poziv premijera Federacije 

BiH u posjeti BiH, boravio je dr. Mahathir Mohamad 

– bivši premijer Malezije sa grupom privrednika iz 

najvećih malezijskih kompanija. Tom prigodom  

organizovani su 15. jula ove godine razgovori i 

prezentacija oblasti i pojedinih projekata koje bi 

mogli biti interesantni potencijalnim malezijskim 

investitorima.

 Pored ostalih razgovorima su prisustvovali  

predstavnici iz Energoinvesta, 

Bosnalijeka, ASA Holdinga, 

Klasa, Ovako, BH Telekoma, 

Terme Ilidža i Udruženja 

pčelara. Tom prilikom u 

direktnom razgovoru sa 

malezijskim privrednicima 

iznesene su konkretne 

mogućnosti unapređenja 

ekonomske saradnje sa 

partnerima iz Malezije, 

naglašavajući mogućnosti 

ulaganja malezijskih 

investitora u njihove proizvodne i poslovne programe 

i planove.

 Predstavnici malezijskih kompanija posebno 

su bili zainteresovani za ulaganja u koridor 5-C i 

aerodrom Visoko, kao i u hidro i termo energetske 

potencijale BiH, pa se uskoro očekuje posjeta 

malezijskih stručnjaka radi procjene i ispitivanja 

potencijala za ulaganja njihovog kapitala u BiH.

 Esad Ibišević

Posjeta bivšeg premijera Malezije našoj zemlji

Malezijski privrednici zainteresovani za 
ulaganja u BiH

Za vrijeme boravka u Sarajevu malezijska delegacija je posebno obavila 
razgovore u Elektroprivredi BiH i Bosnalijeku

Na pomolu konkretni poslovni aranžmani sa Malezijom

Šansa za drvnu industriju
 U cilju unapređenja međusobne 

poslovne saradnje između Malezije i naše 

zemlje, Privrednu komoru Kantona Sarajevo 

je 22. avgusta ove godine posjetila  delegacija 

privrednika iz Malezije zainteresirana za 

nabavku sortimenata od tvrdog drveta. 

 Sastanku su prisutvovali direktori i 

vlasnici domaćih kompanija koje se bave 

preradom i izvozom drveta, predstavnici 

dviju malezijskih kompanija i Ambasade 

Republike Malezije u BiH. Nakon utvrđivanja 

traženog kvaliteta proizvoda, količine i 

cijene, te prilikom neposrednog obilaska 

proizvodnih kapaciteta za tražene proizvode 

u Sarajevu, očekuje se sklapanje značajnijeg 

poslovnog aranžmana u naredenom 

periodu. 

E.B.Poslovni razgovori u Komori

Uspješna 
realizacija  
projekata

 U Privrednoj komori 

Kantona Sarajevo početkom 

juna promovisane su dvije nove 

publikacije Komore “Podrška 

razvoju biznisa” i “Direktive 

Evropske unije -Vodič za 

privrednike”. 

 Oba ova projekta Komora 

je realizirala uz fi nansijsku 

podršku Ministarstva privrede 

Vlade Kantona Sarajevo, Općine 

Centar Sarajevo, Općine Novi 

Grad Sarajevo i Hypo-Alpe-Adria Bank. 

  «Namjera nam je da privrednicima olakšamo 

poslovanje na domaćem tržištu i pripremimo ih za 

poslovanje na unutarnjem tržištu Evropske unije», 

kazao je tom prilikom Kemal Grebo, predsjednik 

Privredne komore Kantona Sarajevo.

 Promotori publikacija bili su i glavni 

koordinatori na projektima Azemina Ćerimagić i 

Dubravka Bošnjak.

 Svi zaintresirani privrednici više informacija 

mogu dobiti u Privrednoj komori Kantona Sarajevo.

Elvira Baždar

5

projekti

Promociji publikacija prisustvovao veliki broj privrednika

PODRŠKA RAZVOJU BIZNISA

�

�

�

�

�

� ć č z

Banke
Mikrokreditne organizacije
Osiguravajuæa društva
Lizing kompanije
Podsticaji vlada i ostalih institucija
Kra i vodi a investitore

BOSNA I HERCEGOVINA

PRIVREDNA KOMORA KANTONA

S A R A J E V O

Podrška razvoju biznisa

 Poznajući složenost bh. 

ambijenta poslovanja i sve teškoće 

sa kojima se susreću privrednici, 

Privredna komora Kantona Sarajevo 

je u skladu sa svojim planskim 

aktivnostima, izdala Katalog 

«PODRŠKA RAZVOJU BIZNISA» 

za svoje članove, partnere i sve 

zainteresovane poslovne ljude sa 

jednostavnom porukom: «Uštedite 

svoje vrijeme i kapital i poslujte 

savremeno – budite vlasnik 

informacija».  

 Štampanjem ovog Kataloga, 

Komora je imala osnovni cilj da stvori 

ugodnije okruženje za  poslovanje jer se sa jednog 

mjesta pružaju sljedeće značajne informacije:

kako doći do što povoljnije fi nansijske 

podrške,

kako proširiti i modernizirati biznis u 

vremenu kada biznismen ne raspolaže 

potrebnim sredstvima, a nova kreditna 

zaduženja Vam ne odgovaraju

kako i pod kojim uslovima koristiti poticajna 

sredstva iz budžeta Vladā i institucija,

kako zaštititi svoju imovinu i resurse u 

•

•

•

•

vremenu i okruženju u kom posluju

koji je pravni okvir imperativ legalnog 

poslovanja i u skladu sa njim, kako 

ostvariti pravo na olakšice kao i koje 

su obaveze (porezi, doprinosi itd.)

kako do start-up pozicije, odnosno 

kako osnovati fi rmu i na bazi koje 

zakonske osnove,

koje olakšice biznismeni mogu 

očekivati u skladu sa pozitivnom 

legislativom itd.

 To znači da Katalog sadrži sve oblike 

fi nansijskih podrški i usluga, koje u 

Kantonu Sarajevo pružaju: banke, 

mikrokreditne organizacije (MKO), osiguravajuća 

društva, lizing kompanije, vladē Federacije BiH i 

Kantona Sarajevo i druge institucije, kao i kraći vodič 

za investitore.

 Uložen je napor da informacije u Katalogu 

budu što sveobuhvatnije, uz napomenu da se detalji i 

odgovori na iskrsle dileme i pitanja moraju potražiti 

na adresama koje su usko vezane za cilj  poslovnih 

planova i ideja.

 Pri tome biznismeni trebaju imati na umu, 

da su uslovi poslovanja veoma fl eksibilni, podložni 

•

•

•

  Publikacija 

D I R E K T I V E 

EU – Vodič za 

privrednike kroz 

pružanje informacija 

o pravnoj legislativi 

Europske unije, ima 

za cilj olakšati ulazak 

bh. kompanija na 

tržište EU. Stupanj 

i n f o r m i r a n o s t i 

i educiranosti 

privrednika su od 

krucijalne važnosti za 

uspješno poslovanje 

i praćenje zahtjeva 

koji su im upućeni. 

Ovo je jedinstveni 

vodič na jeziku naroda BiH.

 Da bi neka kompanija mogla izvoziti svoje 

proizvode na tržište Europske unije mora da ispuni 

niz uvjeta, a neki od njih su funkcionalnost, izgled, 

povoljna cijena, rok isporuke, neophodni kvalitet za 

tu kategoriju proizvoda te djelotvoran marketing. 

Sve to je regulirano pravnom legislativom Unije. 

 Pravna stečevina Zajednice - Acquis 

communautaire skup je prava i obveza koji obvezuju 

i povezuju sve zemlje članice unutar Europske unije, 

a čine ga primarni, sekundarni i ostali izvori prava. 

Direktive EU kao osnovni izvor za usklađivanje 

nacionalnog prava su obvezujuće u pogledu ciljeva 

koji se trebaju postići. Njima se ne stavljaju van 

snage nacionalni propisi, nego se nacionalni propisi 

usklađuju sa propisima EU. Države-članice imaju 

pravo da odrede  izbor oblika i sredstava njihovog 

provođenja. 

 DIREKTIVE EU – Vodič za privrednike je 

projekt PKKS koji je realiziran u mjesecu junu t.g. 

i  sadrži pregled ukupno 479 direktiva  iz sljedećih 

oblasti: 

• Carinska unija i slobodno kretanje roba, 

• Energetika,

• Tržišno natjecanje i 

• Industrijska politika i unutarnje tržište  

 Primarni cilj je omogućiti svim privrednim 

subjektima da na lakši i jednostavniji način pronađu 

odredbe iz direktiva EU koje se odnose na plasman 

proizvoda i usluga,  čime bi se omogućio konkurentniji 

nastup bosanskohercegovačkih kompanija na tržište 

Europske unije. 

 Trenutno je u pripremi i druga publikacija  

DIREKTIVE EU – Vodič za privrednike II čija 

prezentacija je planirana krajem godine.

 Realizacijom ovog projekta Privredna 

komora Kantona Sarajevo želi da bude Vaš aktivan 

partner u razvoju i olakšavanju međunarodne 

trgovine. 

Dubravka Bošnjak

Direktive EU– vodič za privrednike

čestim promjenama, posebno kada su u pitanju 

kamatne stope, ali i promjenama pravnog okvira koji 

je u fazi prilagođavanja evropskoj legislativi, što se 

odražava i na promjene prava i obaveza vezanih za 

biznis a koje su u svom osnovnom obliku sažete u 

izdatom Katalogu.

 Kada su predmet interesovanja fi nansijske 

linije podrške koje pružaju banke, lizing kompanije 

ili mikrokreditne organizacije, menadžmentima 

je preporučeno da naprave «uži izbor» fi nansijerā 

kojima će se obratiti za moguću podršku i posjete ih, 

kako bi provjerili sljedeće:

da li one podržavaju djelatnost kojom se 

bave i u koju žele investirati,

da li su kamate i drugi uslovi u međuvremenu 

pretrpjeli neke promjene i dopune, što se 

često događa kao i  

da li ispunjavaju specifi čne uslove i kriterije 

iz poslovne politike i kodeksa poslovanja 

fi nansijskih kuća kojima se obraćaju za 

podršku itd.

•

•

•

 Katalogom je preporučeno biznismenima i 

korištenje sredstava podrške koju u sve značajnijem 

obimu pružaju federalni i kantonalni organi vlasti kao 

i institucije (službe za zapošljavanje na oba nivoa) sa 

posebnim osvrtom na otvorene mogućnosti podrške 

za pokretanje biznisa u poljoprivredi i djelatnostima 

koje su strateški privredni pravci u Kantonu 

Sarajevo.

 Komora je pozvala sve korisnike Kataloga da 

u slučaju potrebe prilikom izrade kvalitetnih biznis 

planova, po standardiziranim metodologijama 

banaka, mikrokreditnih organizacija ili institucija od 

kojih traže fi nansijsku podršku, stručnu pomoć pri 

izradi mogu potražiti i dobiti u Privrednoj komori 

Kantona Sarajevo.

 Stručni i educirani radnici Komore ih očekuju 

i stoje na usluzi.

Azemina Ćerimagić

 Kanton Sarajevo raspolaže značajnim 

potencijalima i prirodnim uslovima za organiziranje 

primarne poljoprivredne proizvodnje, zbog čega se 

u zadnje vrijeme poklanja posebna pažnja. Pored 

povoljnih prirodnih uslova za neke proizvodnje 

ovo područje je i najveće tržište za poljoprivredno-

prehrambene  proizvode u BiH. U tom cilju Vlada 

Kantona Sarajevo već niz godina izdvaja značajna 

novčana sredstva, sa namjerom da se obuhvati što veći 

broj poljoprivrednih proizvođača koji bi angažirali 

raspoložive resurse i ubrzali razvoj poljoprivredne 

proizvodnje, kao što su npr: proizvodnja mlijeka, 

mesa, krompira, nekih vrsta voća i povrća, meda i 

drugih pčelinjih proizvoda, ljekobilja, itd. 

 Na osnovu odluka o vrsti podsticaja, 

kriterijuma i postupku za ostvarivanje prava na 

novčane podsticaje u primarnoj poljoprivrednoj 

proizvodnji u Kantonu Sarajevo, u prethodnim 

godinama je preko 2.000 poljoprivrednih proizvođača 

iskoristilo ova sredstva kako bi zasnovali ili povećali 

dosadašnji obim poljoprivredne proizvodnje. Pored 

povećanja proizvodnje, ova sredstva doprinijela 

su poboljšanju ekonomskog i socijalnog statusa 

proizvođača, a ukupna politička i privredna situacija 

u ruralnim sredinama postaje sve stabilnija. 

 Pozitivni efekti uticaja kantonalnih podsticaja 

u poljoprivredi vidljivi su na cijelom prostoru Kantona 

u svim sferama poljoprivredne proizvodnje.    Naročito  

se to zapaža u razvoju stočarske  proizvodnje, posebno 

u ovčarskoj proizvodnji na području Općine Trnovo, 

u šta smo se uvjerili obilazeći ovo područje sa Vatrić 

Mušanom i Hasković Safetom, stručnjacima 

Odjeljenja za poljoprivredne stručne poslove 

koje djeluje pri Ministarstvu privrede u Vladi KS. 

Ovčarska proizvodnja je najznačajniji i najpogodniji 

oblik iskorištavanja raspoloživih prirodnih resursa 

i kao takva omogućava osnovne životne uslove za 

demografsku pokrivenost planinskog dijela Kantona 

Sarajevo.

 Uzgoj ovaca na komercijalnoj osnovi među 

tamošnjim poljoprivrednim proizvođačima uzima 

sve više maha i postaje im glavni izvor prihoda, ali nije 

mali broj ni onih kojima ova proizvodnja služi kao 

dodatni izvor zarade. Najviše je manjih proizvođača 

ovčijeg mesa i drugih proizvoda (sir, vuna, koža), 

kojih ima oko 150 i u stadu najčešće imaju oko 50 

grla ovaca. Ozbiljnih komercijalnih proizvođača 

ovčijeg mesa i drugih proizvoda na bazi ovčarske 

proizvodnje ima oko 50, sa preko 250 ovaca u stadu. 

Jedan od takvih je i Ibro Berilo, direktor Osnovne 

škole u Dejčićima, bivši načelnik Općine Trnovo 

(na slici sa predstavnicima Komore i Odjeljenja za 

poljoprivredne stručne poslove), kojem stado od 

nekoliko stotina ovaca čini osnovu za proizvodnju 

kvalitetnog mesa i sira. On naglašava da na području 

Općine Trnovo, naročito na Bjelašnici ali i na drugim 

planinama, postoje veliki potencijali neiskorištenih 

livadskih i pašnjačkih površina za razvoj stočarstva, 

naročito ovčarstva. Gospodin Berilo pored ovčijeg, 

uspješno proizvodi i brojlersko meso.

 Da bi se primarna poljoprivredna proizvodnja 

u potpunosti razvila i opstala, pored konkretne 

fi nansijske pomoći koju kontinuirano provodi 

Ministarstvo privrede KS, neophodno je preduzeti i 

neke druge mjere kao što je naprimjer eliminiranje 

uvoznog lobija koji uvozi životinje slabijeg kvaliteta, 

posebno u vrijeme vjerskih praznika. Razvojem 

savremenih zadruga ili otkupnih stanica i izgradnjom 

ekoloških klaonica i pripremanjem mesa i drugih 

proizvoda za prehrambenu i drugu industriju po 

priznatim standardima, prirodni potencijali Općine 

Trnovo mogli bi se još više iskoristiti za ekonomsku 

i svaku drugu stabilizaciju i ostanak stanovništva na 

tamošnjim prostorima.

Sulejman Selimović

Vidljivi 
rezultati 

kantonalnih 
podsticaja u 

poljoprivredi

Na pašnjacima Bjelašnice

EDUKACIJA

Anketni rezultati

Seminari u prvom polugodištu 
- ocjena odličan

 U periodu januar-juni tekuće godine Centar za edukaciju kadrova PKKS realizovao je petnaest seminara, 

dva in-house treninga i dva seminara u Bihaću za potrebe članica Privredne komore USK. Seminarima u 

Sarajevu prisustvovala su 282 polaznika iz različitih bosanskohercegovački fi rmi.

 Na osnovu ankete koju su polaznici popunili po završetku seminara, preko 80% polaznika ocijenilo 

je organizaciju seminara odličnim i vrlo dobrim, za aktuelnost teme 94% anketiranih dalo je ocjenu odličan 

i vrlodobar. Stučnu kompetenciju predavača odličnim i vrlo dobrim ocijenilo je preko 90 % polaznika. 67 % 

polaznika ocijenilo je seminarski materijal ocjenom odličan i vrlo dobar, a seminar u cjelini odličan i vrlo dobar 

ocijenilo je 83% polaznika.

L.H.

 Magistar ekonomskih znanosti i 

predavačica iz oblasti komunikologije, marketinga 

i menadžmenta iz Zagreba gđa Marija Novak-Ištok, 

jedna je od renomiranih i uglednih predavača na 

seminarima koje organizira Centar za edukaciju 

Kadrova Privredne komore Kantona Sarajevo. Sa 

ovom vrhunskom konsultanticom Centar planira 

realizaciju više seminara u ovoj godini. Uz prvi 

- tema prodaje, predviđena su još tri, sa temama: 

Prodajna komunikacija u turizmu, Direktna prodaja 

i mrežni marketing – posao i karijera - septembar, 

te Komunikacijske vještine za poslovne sekretarice 

- oktobar. 

 U toku su pripreme za seminar “Direktna 

prodaja i mrežni marketing – posao i karijera” koji će  

se održati 18. septembra u prostorijama Komore. 

 “Ova tema namijenjena je fi rmama koje 

se bave  inovativnim djelatnostima. Iako je riječ o 

fi rmama koje su uglavnom kćerke multinacionalnih 

kompanija s vlastitim edukativnim programima, 

ipak nedostaje ozbiljne i sistemske edukacije. Otići 

na teren – kupcu, a ne znati neke osnove prodajnog 

pristupa i zakonitosti djelatnosti «opasno» je za te 

pojedince i fi rme koje ih angažuju. 

 Drugi  seminar “Komunikacijske vještine 

za poslovne sekretarice” sigurno će privući najviše 

pažnje jer nema fi rme koja ne treba tu vrstu edukacije. 

Naime, poslovna sekretarica je prvi dojam o fi rmi i 

čini vrlo važan dio njenog imidža. Način na koji

poslovna sekretarica komunicira s djelatnicima 

unutar i izvan preduzeća bitno će pridonijeti 

njegovom (ne)uspjehu”, kazala je za Glasnik Marija 

Novak-Ištok.

Lejla Halkić 

Bogata biografi ja  

 Marija Novak-Ištok iza sebe ima bogato 

radno iskustvo. Trenutno završava doktorski 

studij Hrvatska i Europa na Fakultetu političkih 

znanosti u Zagrebu. Preko vlastite kompanije 

Gendar sarađuje s brojnim poslovnim školama i 

fi rmama u Hrvatskoj. 

 Voditeljica je kolegija Poslovna kultura 

i komuniciranje te Vremenski menadžment na 

Studiju turističkog menadžmenta pri Institutu za 

turizam. 

 Autorica je brojnih članaka i radova 

iz područja komunikologije, menadžmenta i 

marketinga.

Razgovor sa predavačem

Uz pomoć eksperta 
savladajte osnove 

prodajnog pristupa

Marija Novak-Ištok

OČEKUJEMO VAS 
U SEPTEMBRU

� Dvodnevni seminar 

«UPRAVLJANJE VREMENOM» Time Management

14-15. septembar 2006. Predavač: Šemsudin Zaimović (praktičar NLP)

Seminar je namijenjen menadžerima ljudskih resursa i rukovodiocima kadrovskih službi

� Jednodnevni seminar 

«DIREKTNA PRODAJA & MREŽNI MARKETING» 

18. septembar 2006. Predavač: mr Marija Novak-Ištok (»Gendar« Zagreb)

Seminar je namijenjen menadžmentu i drugim kadrovima u preduzećima i drugim organizacijama koji 

se bave marketingom, prodajom roba i usluga.  

 

� Jednodnevni seminar 

«KORIŠTENJE INTERNET SERVISA U POSLOVANJU» 

20. septembar 2006. Predavač: Rusmira Mandić (direktor Centra za informatiku PKKS)

Seminar je namijenjen privrednicima koji žele unaprijediti znanja o korištenju Internet servisa u 

poslovanju.

� Jednodnevni seminar 

”PRIMJENA ZAKONA O UPRAVLJANJU OTPADOM I IZDAVANJE 

  DOZVOLA ZA AKTIVNOSTI TRETMANA OTPADA” 

26. sptembar 2006.

Predavači: Mira Grgić (Ministarstvo prostornog uređenja i zaštite okoliša KS) i Azra Bašić 

(Ministarstvo okoliša i turizma Federacije BiH)

Seminar je namijenjen privrednicima iz fi rmi koje se bave tretmanom otpada i zaposlenicima zaduženim 

za poslove pribavljanja okolinskih dozvola iz oblasti otpada.

Dodatne informacije u 
Centru za edukaciju 
kadrova:

℡:  250-117 
 250-116
  250-107
 
www.pksa.com.ba

edukacija

Radna atmosfera u Centru za edukaciju kadrova

Privredna komora Kantona Sarajevo nastavlja svoju tradiciju, da u skladu sa svojim programskim 

zadacima, i u 2006. godini, redovno izvještava javnost o aktuelnim rezultatima koje je ostvarila privreda 

Kantona Sarajevo. Konferenciju za štampu na ovu temu održanu krajem jula vodili su mr Esad Ibišević, 

direktor Centra za evropske integracije i ekonomske poslove sa inozemstvom i Mubera Kadrić, direktorica 

Centra za razvoj poduzetništva. 

SPOLJNOTRGOVINSKA RAZMJENA KS

Izvoz KS porastao za 10,74 %
Najznačajniji efekti u spoljnotrgovinskoj razmjeni 

Kantona Sarajevo u prvih sedam mjeseci ove 

godine ogledaju se u sljedećem:

- Ukupna spoljnotrgovinska razmjena 

ostvarena je u iznosu od 1 milijarde i 895 

miliona KM, što je više za 5,39 % nego u istom 

periodu 2005. g. i što predstavlja cca 1/3 ukupne 

spoljnotrgovinske razmjene Federacije BiH (29,59 

%). Vodeći partneri u vanjskotrgovinskoj razmjeni 

Kantona SA je i dalje R Hrvatska, Njemačka i 

Slovenija. 

- Ukupan izvoz je veći za 10,74 % i iznosi 

342 miliona KM, što predstavlja 17,16 % izvoza 

FBiH 50, odnosno 11,77 % izvoza ostvarenog u 

BiH. Po ovim podacima Kanton Sarajevo zauzima 

tek treću poziciju u Federaciji u odnosu na druge 

kantone. Ispred su ZE-DO Kanton i Hercegovačko-

neretvanska županija. Ostvarenim povećanjem 

izvoza ne možemo biti zadovoljni imajući u vidu 

stope povećanja izvoza na nivou Bih i Federacije 

BiH što se može vidjeti iz tabele.

RAST IZVOZA za period I-VII 2006.g.

- Ukupan uvoz je viši za 4,28 % i iznosi 

1,553 milijarde KM, što je više od trećine (35,19 

%) uvoza Federacije BiH i  četvrtine uvoza zemlje 

(25,72%). Za razliku od  izvoza, Kanton Sarajevo je 

na vodećoj poziciji po ostvarenoj vrijednosti uvoza 

u odnosu na ostale kantone u Federaciji BiH. Rast 

uvoza na nivou BiH, FBiH i KS vidi se iz  tabele.

RAST UVOZA za period I-VII 2006.g.

SPOLJNOTRGOVINSKA RAZMJENA KS

- Ostvareni defi cit iznosi 1,211 milijarde KM sa stopom rasta od 29,4 % i čini  polovinu ukupnog defi cita 

Federacije BiH (50,04 %) ili  38,64 % ostvarenog defi cita države.

- Stopa pokrivenosti uvoza izvozom je veoma niska i iznosi 22,02 % u Kantonu, dok je u FBiH 45,14 %, 

a u BiH 48,09%.

- Posmatrano po općinama u Kantonu Sarajevo, na prvo mjesto u ukupnoj robnoj razmjeni dolazi 

Općina Novo Sarajevo, zatim Vogošća, Ilidža, Centar, Novi grad itd.

UVOZ

Vogo�üa
18%

Novo Sarajevo
30%

Ilid�a
16%

Ilija�
0%

Centar
14%

Novi Grad
13%

Had�iüi
4%

Stari Grad
5%

IZVOZ

Vogo�üa
39%

Novo Sarajevo
18%

Ilid�a
12%

Ilija�
11%

Centar
8%

Novi Grad
8%

Had�iüi
2% Stari Grad

2%

 Najznačajniji izvoz ostvaruje privreda općine Vogošća sa 131 mil. KM ili 39% od ukupnog izvoza 

Kantona u posmatranom periodu. Ovakvi izvozni  pokazatelji su upravo rezultat pozitivnog odnosa vlasti te 

općine  za brzo otvaranje novih proizvodnih pogona,  povećanja zaposlenosti i izvoza.  

- Najveći izvoznici u Kantonu Sarajevo su: VOLKSWAGEN, JP ELEKTROPRIVREDA, STANDARD, 

BOSNALIJEK, SM BH -Ilijaš, ENERGOINVEST, FARMAVITA, MELTAL doo Sarajevo, KLAS. 

Na ovih deset izvoznika otpada preko 73,25 % ukupno ostvarenog izvoza u posmatranom periodu.

- Najveći uvoznici su: VOLKSWAGEN, ENERGOINVEST, HOLDINA, ORBICO, BH TELECOM 

ENERGOPETROL, PETROL BH-OIL CO., PODRAVKA, LURA- Ilidža i ŽELJEZNICE BiH . 

Na njih otpada preko 35,00 % od ukupno ostvarenog uvoza privrede u Kantonu Sarajevo za protekli period.

 Na osnovu prezentiranih pokazatelja može se zaključiti da ukupni izvozno-uvozni rezultati privrede 

KS ostvareni u ovom periodu i pored nominalnih povećenja nisu zadovoljavajući, imajući u vidu mogućnosti 

sa kojima razpolažu privredni subjekti u  Kantonu Sarajevo.

mr. sci. Esad Ibišević

Ukidanje poreza na pića
 Pred zaključenje “Glasnika” dobili smo informaciju 

da će Skupština Kantona Sarajevo na sjednici zakazanoj za 

31.08.2006. godine po hitnom postupku razmatrati Zakon 

o izmjenama i dopunama Zakona o porezima KS, kojim 

se predlaže ukidanje odredbi koje se odnose na porez na 

potrošnju alkoholnih i bezalkoholnih pića u ugostiteljstvu.

 Nadamo se da će poslanici prihvatiti ovaj prijedlog i 

time otkloniti nelogičnost za primjenu duplog oporezivanja 

ugostiteljstva nakon uvođenja PDV, na čemu Komora insistira 

još od početka 2006. godine, ali nažalost zbog sporosti 

administracije, jedan logičan i za privredu vrlo važan Zakon 

razmatra se sa osam mjeseci zakašnjenja.

problemi privrede

 Saradnja nadležnih organa izvršne vlasti 

i uprave sa teritorijalno nadležnom komorom 

kao partnerom precizno je defi nisana u Zakonu o 

privrednim komorama u Federaciji BiH. Posebno su 

razrađena područja saradnje u pripremi i donošenju 

zakona, drugih propisa i mjera ekonomske politike 

i instrumenata kojima se uređuje ekonomski 

položaj privrednih subjekata. Međutim, u praksi se 

ispoljavaju brojni problemi i teškoće u ostvarivanju te 

saradnje, a jedan od njih je i neadekvatna međusobna 

komunikacija. Mnoge dopise, prijedloge i inicijative 

koji dolaze iz poslovnog sektora, pojedini nadležni 

državni organi uopšte ne razmatraju ili to čine 

površno i sa velikim zakašnjenjem. Da se ne spominju 

problemi i teškoće sa uspostavljanjem telefonskih 

veza sa odgovornim osobama iz pojedinih državnih 

organa bez obzira o kojem se državnom nivou radi. 

Ova pojava prisutna je već duže vremene i bitnije se 

ne mijenja  sa promjenama vlasti nakon provedenih 

izbora, što znači da postaje praksa, uz rijetke 

izuzetke odgovornih pojedinaca koji shvataju značaj 

odnosa sa poslovnim svijetom i obavezu ponašanja u 

skladu sa prihvaćenim međunarodnim standardima 

poslovne kulture. Veoma je poražavajuća ocjena za 

domaće organe i institucije kada se izvrši analiza i 

uporedba odnosa domaćih i međunarodnih organa 

i organizacija sa poslovnim sektorom. Najviši 

organi i institucije međunarodne zajednice u BiH 

promptno razmatraju inicijative poslovnog sektora, 

o njima zauzimaju odgovarajuće stavove i prijedloge 

i o tome povratno informišu zainteresirane poslovne 

subjekte. Možemo li nešto prihvatiti od te prakse ili 

trebamo čekati ulazak u EU da bi počeli komunicirati 

po pravilima i standardima razvijenih zemalja tržišne 

privrede?

 Ovaj uvod bio je neophodan da bi se bolje 

shvatili problemi i napori koje čini Komora u 

partnerskim odnosima sa organima izvršne vlasti 

i uprave u cilju poboljšanja privrednog ambijenta i 

stvaranja boljih uslova za razvoj biznisa.

 Ovom prilikom iznose se značajnije aktivnosti 

i inicijative Komore upućene nadležnim državnim 

organima i institucijama  prema zaključcima 

Skupštine i stručnih tijela Komore:

U novembru 2005. godine Komora je uputila 

iniciajativu Direkciji  za robne rezerve Kantona 

Sarajevo za otkup određenih količina pilećeg 

mesa za potrebe robnih rezervi, kako bi se 

pomoglo proizvođačima i prerađivačima ovog 

mesa da prebrode tešku ekonomsku situaciju 

•

u koju su bez svoje krivice došli nakon pojave 

ptičijeg gripa i smanjenja potrošnje pilećeg mesa 

za preko 90%. Kako Direkcija nije konkretno 

reagovala na ovu inicijativu, Komora je u julu 

mjesecu 2006. godine obnovila inicijativu i tražila 

hitnu intervenciju, ali odgovora iz Direkcije još 

uvijek nema;

Sredinom marta 2006. godine Komora je uputila 

Ministarstvu fi nansija Kantona Sarajevo prijedlog 

za ukidanje Poreza na potrošnju alkoholnih 

i bezalkoholnih pića. Radi se o klasičnom 

dvostrukom oporezivanju privrednih subjekata 

iz oblasti ugostiteljstva, jer nakon uvođenja i 

primjene PDV-a od januara 2006. godine nema 

nikakvog opravdanja za postojanje i primjenu 

ovog poreza 

Istom Ministarstvu upućena je inicijativa  za 

izmjenu Zakona o komunalnim taksama u 

Kantonu Sarajevo.

Kako Ministarstvo nije reagovalo na ove 

inicijative, Komora se u junu mjesecu 2006. 

godine ponovo obratila Ministarstvu sa zahtjevom 

da Ministarstvo zauzme stav po prijedlozima 

Komore,  ali  Ministarstvo  i  dalje  šuti !!! 

Privrednici iz oblasti ugostiteljstva izražavaju 

svoje ogromno nezadovoljstvo primjenom 

dvostrukog oporezivanja, a banke primjenom  

Zakona o komunalnim taksama po kome su 

enormno povećane takse za bankarski sektor, 

uz obrazloženje da se radi o visokoprofi tabinim 

organizacijama što nema uporišta u pozitivnoj 

zakonskoj regulativi (Zakon o privrednim 

društvima).

Početkom marta 2006. godine Komora je 

Ministarstvu za okoliš i turizam Federacije Bosne 

i Hercegovine uputila inicijativu za izmjenu 

Uredbe o članarima u turističkim zajednicama. 

Ministarstvo je obavijestilo Komoru sredinom 

aprila 2006. godine da je pristupilo izradi 

podzakonskih akata u sklopu čega će razmotriti 

i inicijativu Komore. Međutim, kako još 

uvijek nema konkretnih prijedloga za izmjenu 

podzakonskih akata koji se odnose na obračun 

i naplatu članarine turističkim zajednicama, 

Komora je 16. maja 2006. godine obnovila i 

dopunila inicijativu po istom predmetu, te se 

aktivnosti nastavljaju i intenziviraju.

Uporedo sa inicijativom za izmjenu članarine 

u turističkim zajednicama, Komora je uputila 

inicijativu Ministarstvu poljoprivrede, 

•

•

•

Da li neadekvatna komunikacija državnih 

organa sa poslovnim sektorom zaslužuje veću 

društvenu pažnju?

problemi privrede 

Forum 

SAD – BiH, 
Partnerstvo vlade i 

industrije
 Ministarstvo vanjske trgovine i ekonomskih 

odnosa BiH u suradnji sa Ministarstvom Trgovine 

SAD organiziralo je konferenciju pod nazivom 

SAD – BiH, Partnerstvo vlade i industrije. Ova 

dvodnevna konferencija, održana 12. i 13. jula imala 

je za cilj upoznavanje BiH industrije sa najnovijim 

propisima i procedurama u oblasti kontrole roba 

za vojnu industriju, kao i roba dvostruke namjene. 

Robe dvostruke namjene su one robe koje se 

koriste u civilnom sektoru, ali po svom karakteru se 

mogu koristiti i za proizvodnju oružja za masovno 

uništenje. Ova tematika je posebno interesantna 

zbog obveza koje proističu iz Rezolucije Savjeta 

Bezbjednosti UN 1540/2000 i propisa koje BiH 

primjenjuje na osnovu ove Rezolucije.

 O  perspektivama BiH kao i važećim 

zakonima i regulativama na polju kontrole izvoza 

govorio je Dragiša Mekić, pomoćnik ministra 

u Ministarstvu vanjske trgovine i ekonomskih 

odnosa BiH. Poseban akcenat stavljen je na pravila 

ponašanja EU o postupanju kod izvoza oružja, 

odnosno na osam osnovnih kriterija koji se trebaju 

poštivati prilikom izvoza oružja u EU. Prvi je 

svakako poštivanje međunarodnih obveza država 

članica EU, a posebno sankcija koje je utvrdilo 

Vijeće sigurnosti Ujedinjenih naroda, kao i onih 

koje je utvrdila Zajednica. Ostali kriteriji obuhvataju 

poštivanje ljudskih prava u zemlji krajnjeg 

odradišta, očuvanje regionalnog mira, sigurnosti i 

stabilnosti, te čitav niz jasno defi niranih pravila. Na 

konferenciji se govorilo o praksi licenciranja izvoza 

u BiH, industrijskim perspektivama, programima 

unutrašnjeg usklađivanja (ICP), konvenciji o 

kemijskom odružju, kontroli međunarodnog 

izvoza, te end-use kontroli i poznavanju kupaca, 

transferu tehnologija i perspektivama EU. 

 U radu konferencije učestvovali su 

predstavnici Ministarstva vanjske trgovine i 

ekonomskih odnosa BiH, Ministarstva trgovine 

SAD-a, Ministarstva trgovine i privrede Velike 

Britanije, kompanije Raytheon te predstavnici BH 

kompanija, PKKS i drugih institucija. 

   D.B. 

vodoprivrede i šumarstva Federacije BiH za 

izmjenu Zakona o šumama u smislu da se izmijeni 

osnovica (ukupan prihod) za obračun naknade 

za korištenje opštekorisnih funkcija šume. Od 

Ministarstva je sredinom aprila 2006. godine 

stigao odgovor u kome se ističe da nije vrijeme 

za promjenu osnovice i da Ministarstvo nije za 

promjenu Zakona o šumama u pravcu kojeg je  

redložila Komora. O ovom stavu Ministarstva 

Skupština Komore će ponovo obaviti raspravu i 

utvrditi svoje prijedloge. 

Komora već duži period ukazuje na neophodnost 

prenosa javnih ovlaštenja sa državnih organa na 

privredne komore, naročito onih koja su i ranije 

bila u nadležnosti Komore i koja su komore mnogo 

bolje i efi kasnije obavljale nego državni organi, 

kao što je npr. izdavanje licenci i usklađivanje 

redova vožnji u linijskom prevozu putnika, 

raspodjela CEMT dozvola i jednokratnih dozvola 

i sl. Međutim, nadležna ministarstva su i dalje 

zadržala ova ovlaštenja, bez obzira što je poslovni 

sektor nezadovoljan kvalitetom pružanja ovih 

usluga.

Komora je uputila konkretne prijedloge nadležnim 

organima za prenos odgovarajućih ovlaštenja sa 

državnih organa na komore s tim što se traži da 

se operativno tehnički poslovi, u cilju efi kasnijeg i 

racionalnijeg vršenja javnih ovlaštenja u interesu 

•

•

privrednih subjekata prenesu na kantonalne/

regionalne komore, s obzirom da je privrednim 

društvima jednostavnije, dostupnije i jeftinije 

dobiti takvu uslugu od lokalne nadležne komore, 

nego da dolaze u sjedište VTK BiH i P/G komore 

FBiH. 

 Bilo je i drugih inicijativa kao što su one koje se 

odnose na  izmjene Zakona o akcizama, Carinskoj tarifi  

BiH i drugo, ali i izneseno je dovoljno kao ilustracija 

da se zaključi o neadekvatnom odnosu nadležnih 

državnih organa i institucija prema prijedlozima koji 

dolaze iz privrede. Ova situacija se po pravilu još više 

pogoršava u periodu izbora za zakonodavne i izvršne 

organe

 Međutim, bez obzira na sve probleme i teškoće 

u ostvarivanju partnerskih odnosa sa organima izvršne 

vlasti i uprave koji su veoma precizno defi nisani u 

Zakonu o privrednim komorama u Federaciji BiH, 

Komora će i dalje insistirati na prijedlozima svojih 

članova, organa i stručnih tijela, te o rezultatima 

tih aktivnosti i odnosu pojedinih državnih 

organa, institucija i odgovornih pojedinaca prema 

prijedlozima privrede redovno informisati članstvo, a 

putem sredstava informisanja i širu javnost.

Irfan Mehičić

 Ministri vanjskih poslova Europske unije 

usvojili su uredbu o stvaranju novog instrumenta 

za pretpristupnu pomoć - IPA (Instrument Pre-

Accession Assistance), u okviru kojeg će zemljama 

kandidatima i potencijalnim kandidatima u sljedećem 

sedmogodišnjem razdoblju biti na raspolaganju oko 

11,5 milijardi eura. IPA je namijenjena zemljama 

kandidatima Hrvatskoj, Turskoj i Makedoniji, 

te potencijalnim kandidatima Albaniji, Bosni i 

Hercegovini, Crnoj Gori, Srbiji te Kosovu. Pomoć 

zemljama kandidatima usmjerit će se na usvajanje 

i primjenu kriterija za pristup, s naglaskom na 

pripreme za provedbu zajedničke poljoprivredne 

politike i kohezijske politike Europske unije. Ta 

će pomoć biti decentralizirana, što znači da će 

dodijeljenim sredstvima upravljati zemlje korisnice.

Instrument za pomoć u pretpristupnom razdoblju 

-  IPA 

Programi Europske unije fi nancijski podupiru 

provedbu zajedničkih politika Europske zajednice, a 

dijele se u sljedeće skupine:

Programi namijenjeni državama članicama 

Europske unije 

Pretpristupni programi namijenjeni državama 

kandidatkinjama za članstvo u Europskoj uniji i

Programi namijenjeni trećim zemljama 

  

Program IPA kao integrirani instrument zamijenit će 

program CARDS te pretpristupne programe Phare, 

ISPA i Sapard. IPA razlikuje dvije skupine zemalja: 

1. Države sa statusom potencijalnog kandidata 

za članstvo u EU. To su: Albanija, Bosna i 

Hercegovina, Crna Gora, Srbija; 

2. Države sa statusom kandidata za članstvo u 

EU. To su: Hrvatska, Makedonija, Turska; 

Prema navedenoj kategorizaciji otvoreni su i pojedini 

aspekti programa. 

 Državama potencijalnim kandidatima na 

raspolaganju je fi nancijska podrška za postupno 

usklađivanje nacionalnih zakona s pravnom 

stečevinom Europske unije te za projekte kojima 

je cilj promocija ekonomskog i socijalnog razvoja. 

Za države kandidate za članstvo Europska unija 

•

•

•

uz navedene oblike potpore osigurava i sredstva 

koja fi nanciraju projekte potpunog usklađivanja 

nacionalnih zakona s pravnom stečevinom Unije, 

projekte primjene usklađenog zakonodavstva, 

kao i projekte pripreme programa za provođenje 

kohezijske i poljoprivredne politike Unije.   

Financijski okvir za period 2007. – 2013. 

 

Finansijski okvir za program IPA obuhvata preko 

jedanaest milijardi eura, koliko će sadašnje članice 

Unije izdvojiti kao pomoć u periodu od 2007. do 

2013. za potencijalne i buduće članice EU. 

Program IPA sadrži pet komponenti. Prva se 

odnosi na izgradnju institucija i stabilnost, a druga 

na regionalnu suradnju. Ostale tri namijenjene 

su zemljama kandidatima. Na raspolaganju će 

biti poljoprivredni, regionalni i socijalni fondovi. 

Program IPA sastoji se od sljedećih pet komponenti: 

Pomoć u tranziciji i jačanje institucija koja 

predstavlja svojevrstan neposredan nastavak 

aktivnosti iz programa Phare, uz iznimku 

komponente ekonomske i socijalne kohezije; 

Regionalna i prekogranična suradnja u sklopu 

koje će se fi nancirati zajedničke prekogranične 

aktivnosti između država korisnica programa 

IPA, kao i između država korisnica i država 

članica EU;

Regionalni razvoj kao komponenta koja 

predstavlja nastavak programa ISPA i 

komponente ekonomske i socijalne kohezije 

programa Phare, te fi nancira infrastrukturne 

projekte većih razmjera na području zaštite 

okoliša i prometa, kao i programe poticanja 

nacionalne konkurentnosti te ujednačenog 

regionalnog razvoja. Ova komponenta 

programa IPA predstavlja pripremu za 

korištenje Europskog fonda za regionalni 

razvoj nakon pristupanja; 

Razvoj ljudskih resursa kao preteča Europskog 

socijalnog fonda fi nancira projekte na području 

socijalne kohezije u svrhu ostvarivanja ciljeva 

Europske strategije za zapošljavanje; 

Ruralni razvoj neposredno se nastavlja na 

program Sapard i osigurava fi nancijska 

1.

2.

3.

4.

5.

Programi EU

Program IPA 2007 – 2013:  

Zemljama kandidatima 11,5 milijardi eura
Instrument za pretpristupnu pomoć IPA koncipiran je s ciljem  formiranja  jedinstvenog okvira 

pomoću kojeg bi se  države kandidati za članstvo i države potencijalni kandidati za članstvo u EU  
ujedinile u isti instrument pomoći EU i na taj način ostvarile mogućnost transfera države iz jednog 

statusa u drugi.

sredstva za projekte primjene pravne stečevine 

na području poljoprivrede, kao i one kojima se 

unaprjeđuje razvoj u ruralnim područjima. Peta 

komoponenta prethodnik je poljoprivrednih 

fondova koji će državama korisnicama biti na 

raspolaganju nakon pristupanja Uniji. U skladu 

s načelom diferenciranog pristupa državama 

potencijalnim kandidatima za članstvo u Uniji, i 

onima koje imaju status kandidata, komponente 

1 i 2 otvorene su svim zemljama dok pravo na 

korištenje komponenata 3, 4 i 5 ima samo druga 

skupina zemalja. Polazeći od pretpostavke da se 

države kandidati za članstvo na što bolji način 

trebaju pripremiti za samostalno upravljanje 

fondovima Europske unije nakon pristupanja, 

te time pokazati svoju zrelost kao buduća 

država članica, od država kandidata za članstvo 

očekuje se da programom IPA upravljaju na 

decentraliziranoj osnovi. Detaljni zahtjevi 

koji se u tom smislu postavljaju pred države 

kandidate bit će poznati nakon usvajanje Uredbe 

o pokretanju programa IPA od strane Vijeća 

Europske unije, kao i donošenja pridruženih 

provedbenih pravila.

 Intervencije koje će fi nancirati program IPA 

uredit će se Višegodišnjim programskim dokumentom 

koji u suradnji s državom korisnicom izrađuje Europska 

komisija, te Pretpristupnim partnerstvom i godišnjim 

nacionalnim programima za pridruživanje Europskoj 

uniji. Aktivnosti kojima se promovira ekonomski 

i socijalni razvoj, odnosno one koje se fi nanciraju u 

sklopu komponente 3 i 4 programa IPA, defi nirat će 

se posebnim strateškim i operativnim dokumentima, 

sukladno općim smjernicama Lisabonske strategije 

i Strateških smjernica Europske komisije za njenu 

provedbu, te u skladu s prioritetima sadržanim u 

Strateškom okviru za razvoj za razdoblje 2006-2013. i 

relevantnim nacionalnim sektorskim strategijama. 

IPA planski vodič  - Višegodišnji indikativni 

planski dokument (MIPD)

 Višegodišnji indikativni planski dokument 

(MIPD - Multiannual Indicative Planned Document)  

je ključni  strateški dokument u okviru trofaznog 

IPA programskog procesa. On prati Višegodišnji 

indikativni fi nancijski okvir (MIFF – Multiannual 

Indicative Financial Framework) po kojem su sredstva 

odvojena po zemljama i komponentama. Prethodi 

programskom dokumentu u kojem su glavne oblasti 

intervencije i glavni prioriteti koji su skicirani u 

MIPD prenijeti detaljnije od strane države primaoca. 

Svaka zemlja korisnik IPA programa (Albanija, BIH, 

Hrvatska, Makedonija, Turska, SCG te Kosovo) će 

imati jedinstveni MIPD dokument  koji će identifi cirati 

glavne oblasti primjene i prioritete za svaku od 5 

komponenti. Svaka zemlja korisnica će također imati 

nacionalnog IPA koordinatora (NIPAC). 

Pripremila: Dubravka Bošnjak

BiH i EU ...

• Treća runda pregovora o Sporazumu 

o stabilizaciji i pridruživanju između Bosne i 

Hercegovine i Europske unije obuhvatila je  pitanja 

vezana za trgovinu, industriju, poreze, carine i 

poljoprivredu. Pregovarački tim Europske komisije 

predvodio je Dirk Lange, šef odjela za BiH i Albaniju u 

Direkciji za proširenje Europske komisije, a bh stranu 

glavni pregovarač Igor Davidović. Europska komisija 

je ocijenila da tehnički pregovori sa BiH idu dosta 

dobro i da sa te strane ne bi trebalo da bude prepreka 

za uspješan završetak pregovora. Međutim, zvaničnici 

EK i dalje upozoravaju na pitanje provedbe reformskih 

procesa koji moraju pratiti pregovore, među kojima 

su neke od najbitnijih reforma policije, javnog RTV 

sistema i javne uprave.

• Promovirana Strategija integriranja Bosne i 

Hercegovine u Europsku uniju Direkcija za evropske 

integracije BiH (DEI) promovirala je dokument koji u 

cjelosti defi nira korake BiH na putu ka punopravnom 

članstvu u EU. 

• 83 posto građana za ulazak u EU

Raspoloženje naših građana prema ulasku Bosne i 

Hercegovine u Europsku uniju je na visokoj razini, 

pokazalo je istraživanje centra za istraživanje tržišta 

GfK iz Sarajeva. U istraživanju se ističe da bi čak 83 

procenta građana Bosne i Hercegovine, u slučaju da 

se sada održi referendum, glasalo za ulazak u EU, a 

tek 9 posto je iskazalo protivljenje toj ideji. Podrška je 

veća u FBiH i Distriktu Brčko, nego u RS. Ispitivanje 

raspoloženja građana spram eventualnog budućeg 

članstva društva razvijenih i stabilnih demokracija 

Europe je dosta uobičajena praksa koja se primjenjuje 

kod potencijalnih budućih članica kako bi se vidjelo 

koliko sami građani ovih zemalja podržavaju tu ideju.  

Zanimljivo je da su žene te koje su više naklonjene 

toj ideji nego muškarci. Među njima je više onih koji 

podržavaju ulazak Bosne i Hercegovine u EU i ujedno 

manje onih koji se izričito protive.

• Jedinstveni sporazum o slobodnoj trgovini za 

zemlje jugoistočne Europe koji treba biti potpisan 

do kraja ove godine, znači još jedan korak bliže EU, 

plasman robe na tržište od najmanje 50 miliona 

stanovnika i poboljšanje standarda građana. Ovo je 

istakao izvršni sekretar Vijeća eksperata za ekonomski 

razvoj i sistem Vanjskotrgovinske komore BiH Duljko 

Hasić, na sjednici Vijeća na kojoj je razmatran prvi 

nacrt ovog regionalnog sporazuma utemeljenog na 

Srednjoevropskom sporazumu o slobodnoj trgovini 

(CEFTA).

D.B. 

Energija
Energija omogućava rad. Korištenje raznih izvora 

energije prijeti uništenju čovječanstva. Najviše 

korišteni izvori energije su: ugalj, gas, nafta i atomska 

energija koji veoma utiču na globalno zagađivanje 

Zemlje. Ovi energetski izvori su ograničenih 

kapaciteta, neravnomjerno zastupljeni po regionima, 

čest uzrok konfl ikta, ali i osnova razvoja nacionalnih 

privreda i dr. Budućnost se bazira na korištenju 

alternativnih izvora energije, tzv. obnovljivih izvora 

energije, energija čiji su izvori stalni. Neke od mogućih 

alternativnih energija su: energija sunca, vjetra, vode, 

plime, biomase, geotermalna energija i dr. 

Korisne web adrese:

www. energyeffi  ciency.jrc.cec.eu.int

Stranica Evropskog institut za okoliš i održivi 

razvoj (Zajednički istraživački centar, daje politiku 

i programe efi kasnog korištenja energije u EU za 

krajnjeg korisnika)

www.sustenergy.org 

Sustainable Energy Europe Campaign 2005-2008

Inicijativa Evropske Komisije u okviru programa 

Intelligent Energy - Europe (2003.-2006.) za realizaciju 

evropske politike korištenja novih  energetskih izvora, 

efi kasnog korištenja energije, čistog transporta i 

alternativnih goriva.

www ec.europa.eu

www.ec.europa.eu/energy/index_en.html

Evropska Komisija-stranica samo za energiju 

Sadrži:

pozive za tendere, grantove (Generalna direkcija 

energije i transporta)

energetski izvori i zahtjevi upravljanja

infrastruktura energije i transevropska mreža

«Energy Green paper» -Evropska strategija izvora 

energije, održivosti i konkurentnosti 

programe podrške EU: RTD okvirni program, 

Intelligent Energy – Europ,

direktive Evropske Komisije za građenje

www.europa.eu/pol/ener/index_en.htm

sadrži legislativu EU za energiju, tekuću kao i 

legislativu u pripremi, dokumente i druge aktivnosti 

EU na temu energije 

www.europa.eu/scadplus/leg/en/s14000.htm

sadrži izvode iz legislative (sigurnost napajanja 

energijom, interno tržište energije, energija i održivi 

razvoj, efi kasno korištenje energije, novi obnovljivi 

izvori energije, EURATOM itd)

www.eubusiness.com/guides/energy 

Sadrži  Vodič EU politike za energiju

www.euei.org

Stranica EU inicijative za energiju. EU energetska 

inicijativa za smanjenje siromaštva i za održivi 

razvoj (EUEI). Inicijativa predstavlja okvir za dijalog 

sa zemljama u razvoju i drugim partnerima, kao i 

specifi čne akcije i partnerstva za podršku Evropske 

komisije i zemalja članica za razvoj, uz usku saradnju 

sa zemljama u razvoju. Defi niše ciljeve, zajednički 

rad, fi nansiranje, organizaciju i međunarodni dijalog, 

kao i projekte EU i partnerstvo.

Rusmira Mandić

•

•

•

•

•

•

biznis

MIMS otvorio moderni prodajno tržni 
centar Merkur u naselju Otoka  

 U Sarajevu je  početkom juna zvanično otvoren 
moderni prodajno - tržni centar Otoka koji posluje u 
okviru kompanije Merkur Sarajevo, inače članice grupacije 
MIMS. Objekat koji se prostire na gotovo 12.000 
kvadratnih metara, vrijedan je 23 miliona KM i predstavlja 
najnoviji i najznačajniji projekat MIMS grupacije. 
 Nakon priključenja grupaciji, MIMS je investirao 
u rekonstrukciju dvadeset u ratu srušenih maloprodajnih 
objekata u Mostaru i Sarajevu. Pored toga, izgrađen je 
i moderan tržni centar u Vrapčićima kod Mostara. U 
vlasništvu kompanije su i dva logistička centra u Vrapčićima 
na 8.000 kvadratnih metara. 
 Ovim projektom Merkur i grupacija MIMS, 
koja je u vlasnišvtu Muje Selimovića, izvršile su jednu 
od najzahtjevnijih rekonstrukcija prodajnih objekata, 
tako da će nekadašnji Hepok ponovno postati mjesto 
dnevne kupnje građana Sarajeva u kojem će građani biti 
u mogućnosti obaviti kupovinu po principu sve na jednom 

mjestu. 
 Glavni cilj rekonstrukcije objekta je bio da se 
zadrži zelena pijaca koja je bez sumnje predstavljala i 
predstavljaće najvažniji segment tržnog centra. Ovo je 
još jednan u nizu aktuelnih projekata MIMS grupacije 
usmjerenih na osvajanje sve jačeg bosanskohercegovačkog 
tržišta, te približavanja potrebama savremenog kupca. 

Energoinvestu posao od 27,5 miliona 
Eura za Elektroprivredu Srbije  

 Predstavnici Energoinvesta potpisali su u Beogradu 
ugovor sa Elektroprivredom Srbije o projektovanj i izgradnji 
sistema odvoda pepela i šljake iz Termoelektrane Nikola 
Tesla Obrenovac u vrijednosti od 27,5 miliona eura.
Ovaj projekat će se fi nansirati iz sredstava Evropske agencije 
za rekonstrukciju (EAR). 
 Sarajevski Energoinvest je na kraju 2005. godine 
ostvario neto dobit od 8,3 miliona KM. Posljednja vrijednost 
dionica Energoinvesta na berzi iznosi 7,33 KM, a tržišna 
kapitalizacija fi rme 129.512.034 KM. 

Privredna štampa Sarajevo 
poslovala s dobiti  

 Dioničko društvo Privredna štampa Sarajevo poslovnu 
je 2005. godinu završilo sa 49.086 KM neto dobiti, navodi se 
u revidiranom izvještaju o poslovanju, saznaje portal biznis.
co.ba. U prošloj godini u Privrednoj štampi došlo je do 
povećanja profi ta za 47,29 posto u odnosu na kraj 2004. 
 Ukupni prihodi Privredne štampe Sarajevo u 2005. 
godini iznosili su 1.323.229 KM, a rashodi 1.253.106 KM. 
Ukupna aktiva kompanije, zaključno sa 31. decembrom 2005. 
godine, iznosila je 571.485 KM, a kapital 341.967 KM. 
 Dugoročnih obaveza kompanija na kraju prošle godine 
nije imala, dok su kratkoročne obaveze iznosile 229.518 KM, 
saznaje biznis.co.ba. Većinski dioničari Privredne štampe, 
izdavačke kuće koja izdaje mjesečne magazine Poslovne 
novine, Banke u BiH i ZIPS, su direktor Ismet Ibričević (do 
33,33 posto dionica) i urednica Sanja Bogdanović (do 20 
posto).

BH Telecom: Sniženje cijena 

međunarodnog saobraćaja 
  
 Uprava društva BH Telecom d.d. dobila je 
saglasnost RAK-a na Odluku o izmjenama i dopunama 
cjenovnika telekomunikacionih usluga.
 Izmjene uključuju snižavanje cijena 
međunarodnih usluga za pretplatnike fi ksne i mobilne 
mreže (post paid pretplatnike i prepaid korisnike). 
Sniženje cijena se kreće od 20 posto za I zonu (susjedne 
zemlje), 25 posto za II zonu (ostale evropske zemlje), do 
40 posto za III zonu (vanevropske zemlje).
 Također, predviđeno je uvođenje tri nova paketa 
međunarodnih usluga za pretplatnike fi ksne telefonije. 
Novi paketi podrazumijevaju da će uz plaćanje dodatne 
mjesečne pretplate, pretplatnici koji imaju poseban 
interes za komuniciranje s određenim grupama zemalja 
moći obavljati pozive po cijenama nižim od redovnih. 
 Prvi je paket "N-Line“ koji se odnosi na fi ksnu 
mrežu prema Hrvatskoj, Srbiji i Crnoj Gori /saobraćaj 
po minuti iznosi 0, 45 KM/, uz mjesečnu pretplatu od 
pet KM za obični telefonski priključak i ISDN bazni. 
 Drugi paket "E-line“ se odnosi na zonu II 
– evropske zemlje /Hrvatska, Srbija, Crna Gora/ 
saobraćaj po minuti 0, 39 KM/ te Slovenija, Njemačka, 
Austrija, Švedska, Holandija, Italija/saobraćaj po minuti 
0, 852 KM/, uz mjesečnu pretplatu od 8 KM za obični 
telefonski priključak i ISDN bazni. 
 Treći paket "E-line Super“ se odnosi i na 
vanevropske zemlje /Hrvatska, Srbija, Crna Gora/ 
saobraćaj po minuti iznosi 0, 36 KM/ Slovenija, 
Njemačka, Austrija, Švedska, Holandija, Italija / 0,786 
KM/ SAD, Kanada /saobraćaj po minuti 1,032 KM/, 
uz mjesečnu preplatu od 10 KM za obični telefonski 
priključak i ISDN bazni. 
 Cijene iz ovih paketa važe samo za pozive prema 
fi ksnim mrežama i prikazane su bez PDV-a. 

zakoni,odluke,,,

Legislativa juli/avgust
BOSNA I HERCEGOVINA

Zakon o izmjenama i dopunama Zakona o carinskoj politici Bosne 
i Hercegovine 

       («Sl. glasnik BiH», broj 51/06)
Zakon o izmjenama i dopunama Krivičnog zakona Bosne i Herce-
govine 

       («Sl. glasnik BiH», broj 53/06) 
Zakon o izmjenama i dopunama Krivičnog zakona Bosne i Hercego-
vine («Sl. glasnik BiH», broj 55/06)
Zakon o izmjeni i dopuni Općeg zakona o zadrugama 

       («Sl. glasnik BiH», broj 55/06)
Pravilnik o izmjenama i dopunama Pravilnika o uvjetima i postupku 
izdavanja licenci za obavljanje međunarodnog cestovnog prijevoza 
putnika, tereta i opasnih materija 

       («Sl. glasnik BiH», broj 50/06)
Pravilnik o izmjenama i dopunama Pravilnika o primjeni Zakona o 
porezu na dodatu vrijednost                 

       («Sl. glasnik BiH», broj 60/06)
Pravilnik o postupku podnošenja zahtjeva i provođenju procedure 
dodjele koncesija

       («Sl. glasnik BiH», broj 65/06)
Odluka o izmjenama i dopunama Odluke o provedbenim propisima 
Zakona o carinskoj politici Bosne i Hercegovine

       («Sl. glasnik BiH», broj 60/06)

FEDERACIJA BIH
Zakon o dopunama Zakona o izvršnom postupku 

       («Sl. novine F BiH», broj 33/06)
Zakon o izmjenama i dopunama Zakona o utvrđivanju i načinu izmi-
renja unutrašnjih obaveza Federacije Bosne i Hercegovine 

      («Sl. novine F BiH», broj 35/06)
Zakon o izmjenama Zakona o stečajnom postupku

       («Sl. novine F BiH», broj 42/06)
Zakon o izmjeni Zakona o visini stope zatezne kamate

       («Sl. novine F BiH», broj 42/06)
Pravilnik o izmjenama Pravilnika o standardima kapitala, osiguranju, 
garancijama i ograničenju rizika i transakcijama vrijednosnim papi-
rima («Sl. novine F BiH», broj 44/06)
Uredba o izmjenama i dopunama Uredbe o naknadama i drugim ma-
terijalnim pravima koja nemaju karakter plaće 

       («Sl. novine F BiH», broj 33/06)

KANTON SARAJEVO
Kolektivni ugovor o pravima i obavezama poslodavca i zaposlenika u 
oblasti komunalne privrede Kantona Sarajevo 

       («Sl. novine KS», broj 21/06)
Odluka o davanju saglasnosti na produženje primjene Kolektivnog 
ugovora o pravima i obavezama poslodavaca i zaposlenika u oblasti 
komunalne privrede u Kantonu Sarajevo 

       («Sl. novine KS», broj 21/06)

Mladi inovatori iz BiH osvojili
 četiri zlatne medalje  

 Na Drugoj svjetskoj izložbi inovacija mladih od 6 do 19 
godina, održanoj u Seulu, mladi iz BiH su osvojili četiri zlatne 
medalje, i to Semir Hasanbašić i Nermin Šabić, osnovci iz Kiseljaka 
kod Tuzle, učenici Tehničke škole iz Banje Luke Milorad Papić i 
Slaviša Tatić, te gimnazijalac iz Sarajeva Bakir Kalajdžisalihović.  
 Zlatnu medalju dobili su i donedavni učenici sarajevske 
Dobrinjske gimnazije Semir Hasković, Asmir Telalović i Eldar 
Velić. Miranda Zekić iz Zenice osvojila je srebrenu medalju i 
specijalno priznanje udruženja inovatora Tajvana. 
 Srebro su osvojili donedavni učenici Dobrinjske gimnazije 
Zlatan Forić, Adis Kapetanović i Haris Vlajčić, kao i Boris Trapara, 
gimnazijalac iz Istočnog Sarajeva.

 USAID i Udruženje banaka: 
Otvoren aukcijski centar založne 

imovine  

 Američka vlada, putem Američke agencije za 
međunarodni razvoj (USAID) podržala je otvaranje prvog 
aukcijskog centra za prodaju založene imovine. Aukcijski 
centar Sarajevo osnovalo je Udruženje banaka BiH kao 
društvo ograničene odgovornosti, za korištenje od strane 
Suda i banaka članica Udruženja, za namjenu skladištenja 
i čuvanja zaloga, za održavanje aukcija, direktne prodaje i 
druge prodaje zaloga i stečajne imovine. 
 Centar u ulici Rajlovačka bb, Rajlovac kod Sarajeva, 
zvanično je otvorio direktor USAID-a Howard Sumka. 
 Značaj ovog Centra je da će biti jedinstveno mjesto 
za prodaju zaplijenjene imovine u Sarajevu, a što će pomoći 
Sudu da uspostavi regularni sistem sudskih aukcija. Ovo 
partnerstvo između Udruženja banaka BiH i Općinskog suda 
u Sarajevu će pomoći kreditorima da lakše dođu do svojih 
sredstava koja se nalaze vezana za problematične kredite. Na 
taj način će se smanjiti troškovi i rizik kreditiranja, a kreditor 
će biti spremni da dozvole povjeriocima da svoje obaveze 
osiguraju imovinom.
 U Centru će se prodavati sve pokretne i nepokretne 
stvari koje su trenutno u vlasništvu povjerilaca banaka, 
osiguravajućih društava, leasing kuća. Prodavat će se samo 
one stvari koje imaju jasnog titulara vlasništva. 
 

INICIJATIVE KOMORE: 

Otkup pilećeg mesa
Hoće li djelovati Direkcija za robne rezerve KS?!

 Privredna komora Kantona Sarajevo je još u novembru mjesecu 

2005. godine razmatrala problematiku proizvodnje i plasmana pilećeg 

mesa uzrokovanog pojavom ptičijeg gripa u svijetu. U tom periodu 

konzumiranje ovog mesa opalo je za preko 90%, zbog čega  su proizvođači 

bili primorani cjelokupnu proizvodnju lagerovati u vlastitim ili iznajmljenim 

hladnjačama, što je izazvalo smanjenje proizvodnje, obrta kapitala i njegovo 

zamrzavanje.

 Da bi se očuvala tržno orijentirana proizvodnja i dostignuti 

tehničko-tehnološki nivo razvijenosti u proizvodnji i preradi brojlerskog 

mesa na području Kantona Sarajevo, Komora je uputila inicijativu 

Ministarstvu privrede i Robnim rezervama Kantona Sarajevo da pomognu 

u prevazilaženju teške situacije u koju su proizvođači i prerađivači pilećeg 

mesa došli bez svoje krivice. Zatraženo je da Robne rezerve Kantona 

Sarajevo otkupe određenu količinu proizvedenog lagerovanog brojlerskog 

mesa za potrebe robnih rezervi. Trenutno se u hladnjačama nalazi oko 350 

tona brojlerskog mesa kojem  krajem novembra mjeseca 2006. godine ističe 

rok trajanja.

 Međutim, do danas nadležni organi nisu ništa uradili na pomoći 

proizvođačima i prerađivačima brojlerskog mesa, iako je bilo obećanja da 

će se u okviru fi nansijskih mogućnosti Budžeta Kantona Sarajevo izdvojiti 

sredstva za otkup određenih količina brojlerskog mesa za potrebe robnih 

rezervi.

 Hoće li i kada djelovati Direkcija za robne rezerve Kantona Sarajevo? 

Ako ova situacija nije za intervenciju Dierekcije za robne rezerve onda se 

postavlja pitanje koje su to vanredne okolnosti u kojima će ona djelovati.

Očekujemo reakciju nadležnih organa.


